
ᓄᓇᓕᐸᐅᔭᐃᑦ ᐃᖃᓗᐃᑦ ᑐᑦᓯᕋᐅᑎᖓᑦ ᓇᓗᓇᐃᒃᑯᑎᓕᒻᒥᑦ ᐃ (Type A) ᐃᒥᓕᕆᔪᓐᓇᐅᑎᑦᓴᒥᑦ 

ᓚᐃᓴᒥᑦ ᑎᑎᕋᕐᓯᒪᓂᖏᓐᓄᑦ ᐊᓯᔾᔨᐅᑎᑦᓴᒥᑦ 

ᐊᖏᔪᖅᑲᐅᑎᓂᑦ ᐱᓯᒪᔪᑦ ᐱᓪᓗᐊᑕᖏᓐᓂᑦ ᐅᓂᒃᑳᑦ 

ᓄᓇᓕᐸᐅᔭᐃᑦ ᐃᖃᓗᐃᑦ ᐱᑎᑦᑎᕗᑦ ᑐᑦᓯᕋᐅᑎᒥᑦ ᓇᓗᓇᐃᒃᑯᑎᓕᒻᒥᑦ ᐃ (Type A) ᐃᒥᓕᕆᔪᓐᓇᐅᑎᐅᑉ 

ᑎᑎᕋᕐᓯᒪᓂᖏᓐᓂᑦ ᐊᓯᔾᔨᐅᑎᑦᓴᒥᑦ ᓴᓇᔭᐅᔪᒪᔪᒧᑦ ᐊᒻᒪ ᐊᐅᓚᑕᐅᔪᒪᔪᒧᑦ ᓄᑖᒧᑦ ᑕᖏᓕᓐᓂᑦ ᓴᓂᕐᓂᒃ 

ᐊᐅᓚᑦᑎᑦᓯᕕᑦᓴᓂᑦ ᐱᔨᑦᓯᕋᐅᑕᐅᒐᔭᖅᑐᒥᑦ ᐃᖃᓗᓐᓂ ᒫᓐᓇᕈᓗᒃ ᐊᒻᒪ ᐊᕐᕌᒍᒐᓴᓄᑦ (75 ᐊᕐᕌᒍᓄᑦ) 

ᓄᓇᓕᓐᓂ ᑕᖏᓕᓐᓂᑦ ᓴᓂᓕᕆᓂᒃᑯᑦ ᐱᔭᐅᔭᕆᐊᓕᓐᓂᑦ.  ᑎᑎᕋᖅᑕᐅᓯᒪᔪᑦ ᓯᕗᓂᐊᒍᑦ ᐱᔭᕇᕐᓯᒪᔪᓂᑦ 

ᐃᓱᒪᒋᔭᐅᓯᒪᔪᓂᑦ ᖃᓄᖅ ᓴᓇᓯᒪᒐᔭᕐᓂᖏᓐᓂᑦ ᐊᒻᒪ ᐱᓕᕆᕝᕕᑦᓴᐅᑉ ᐃᓂᑦᓴᖓᓂᑦ ᐱᓕᕆᔾᔪᑎᒥᑦ, 

ᐃᓗᓕᕆᓪᓗᐊᑕᒐᔭᖅᑕᖏᑦ ᐱᓕᕆᐊᑦᓴᐅᑉ ᐱᖃᓯᐅᔾᔨᔪᑦ ᑕᖏᓕᓐᓂᑦ ᓴᓂᓕᕆᕝᕕᒃ ᓇᒧᖕᖔᖃᒐᔭᕐᒪᖔᑕ 

ᓴᓃᑦ ᐱᓕᕆᕝᕕᐅᓗᓂ ᐃᓗᐊᓂ ᓯᑎᒃᑯᑦ ᓴᓇᕕᖃᕐᕕᖓᑕ ᐊᕙᑎᑕ, ᖃᐅᔨᒪᔨᑕᒧᑦ ᓴᓇᒋᐊᓕᓐᓂᑦ 

ᐋᖅᑭᓱᖅᑕᐅᓯᒪᔪᒥᑦ ᑲᑎᑎᕆᕕᒻᒥᑦ/ᐊᑦᓯᕕᒻᒥᑦ ᐃᓂᑦᓴᒥᑦ 6 ᑭᓛᒥᑕᓂᑦ ᐅᐊᖕᓇᕐᒥ ᐱᖓᖕᓇᖅᐸᓯᐊᓃᑦᑐᒥᑦ 

ᐃᖃᓗᐃᑦ, ᐊᒻᒪ ᐊᑐᕆᐊᓕᐅᕐᓗᑎᒃ ᐊᑦᓯᕕᒻᒨᖓᔪᒥᑦ ᓴᓂᓕᕆᕝᕕᒻᒧᑦ, ᐅᓯᔪᖅ ᓄᓇᒃᑰᔫᖅ ᐊᖅᑯᑎᖃᖁᓇᒍᑦ 

ᐊᑯᓐᓂᖓᒍᑦ ᓄᓇᓕᐅᑉ ᐃᓄᖃᕐᕕᖏᑕ. 

ᓇᔪᒐᕐᓂᑦ ᐊᒻᒪ ᑮᓇᐅᔭᓕᐅᖅᑎᓂᑦ ᓴᓃᑦ ᐅᓯᔭᐅᖃᑦᑕᕋᔭᖅᑐᑦ ᓴᓂᓕᕆᕝᕕᑦᓴᒥ ᐱᓕᕆᖑᒐᔭᕐᒪᑕ ᐊᒻᒪ 

ᓇᕿᑎᖅᑕᐅᕙᓪᓗᑎᒃ ᐃᓗᐃᒃᑲᐅᓕᖅᐸᓪᓗᑎᒃ, ᐅᕝᕙᓘᓐᓃᑦ ᓴᓃᑦ ᕿᔪᐃᑦ ᐊᒻᒪ ᑎᒋᖓᔪᐃᑦ ᐸᐃᑉᐹᑦ, 

ᓱᕋᐃᔭᖅᑕᐅᕙᓪᓗᑎᒃ ᐃᑭᑦᑎᔾᔪᑎᐅᖃᑦᑕᕋᔭᕐᒪᑕ ᐱᓕᕆᕝᕕᐅᑉ ᐃᓗᐊᓂ ᐆᓇᖅᑐᖃᐅᑎᒧᑦ.  ᐊᑦᓴᓗᐊᒥᓃᑦ, 

ᓴᕕᕋᔭᐃᑦ, ᐊᒻᒪ ᐃᓚᖏᑦ ᓴᓇᔨᓄᑦ ᐊᒻᒪ ᓱᕋᐃᔭᐃᔨᓄᑦ ᐃᓪᓗᒥᓂᕐᓂᒃ ᓴᓃᑦ ᓱᕋᐃᔭᖅᑕᐅᖃᑦᑕᕋᔭᕐᒥᔪᑦ 

ᐊᒻᒪ/ᐅᕝᕙᓘᓐᓃᑦ ᐃᓗᐃᒃᑲᕈᖅᑎᑕᐅᕙᓪᓗᑎᒃ ᐊᑦᓯᕕᒻᒨᑐᑦᓴᐅᓗᑎᒃ ᐅᕝᕙᓘᓐᓃᑦ ᐊᑐᒃᑲᓐᓂᖅᑐᓕᕆᔨᓄᑦ 

ᐊᐅᓪᓚᖅᑎᑕᐅᕙᓪᓗᑎᒃ.  ᑕᖏᓖᑦ ᓴᓃᑦ ᐃᓗᐃᒃᑲᐅᓕᖅᑎᓪᓗᒋᑦ ᐊᒻᒪ ᐃᒻᒪᖄ ᒥᑭᔫᑎᐅᓂᕐᓴᐃᑦ 

ᐃᓗᐃᒃᑲᕈᖅᑎᑕᐅᓯᒪᖕᖏᑦᑐᑦ ᓴᓃᑦ ᓄᑖᒧᑦ ᐊᑦᓯᕕᒻᒨᖅᑕᐅᕙᓪᓗᑎᒃ ᑕᐃᒪᐃᑦᑕᕆᐊᖃᖅᐸᑕ. 

ᐊᓯᖏᑦ ᐸᕐᓇᐅᑕᐅᓯᒪᔪᑦ ᐃᓗᓕᑦᓴᖏᑦ ᓴᓗᒻᒪᕐᓴᐃᕕᑦᓴᐅᑉ ᐱᖃᓯᐅᔾᔨᔪᑦ ᑭᒃᑯᑐᐃᓐᓇᕐᓄᑦ ᓂᐅᕋᐃᕕᑦᓴᖅ 

ᐃᓪᓗᓂ ᐊᑐᖅᑕᐅᓯᒪᔪᓄᑦ ᐅᓗᕆᐊᓇᖅᑐᓄᑦ ᓴᓂᕐᓄᑦ ᐊᒻᒪ ᓄᓇᒃᑰᔫᒧᑦ ᐱᓕᕆᔾᔪᑎᒧᑦ/ᓇᕿᑎᕆᔾᔪᑎᒧᑦ; 

ᑕᒪᒃᑮᓐᓂ ᖃᓄᐃᓕᐅᕐᕕᓐᓂ ᐅᐸᓗᖓᐃᔭᐃᕕᓐᓂ ᓴᓂᕐᓂᒃ, ᓯᕗᓂᐊᒍᑦ ᐊᐅᓪᓚᖅᑎᑕᐅᓚᐅᖏᓐᓂᖏᓐᓂ 

ᓈᒻᒪᒋᔭᐅᔪᓄᑦ ᐊᐅᓚᑦᑎᕕᓐᓄᑦ ᐱᓕᕆᕝᕕᓐᓄᑦ ᓂᒋᕐᒥ ᓄᓇᓕᓐᓄᑦ. 

ᖃᐅᔨᒪᔨᑕᓄᑦ ᓴᓇᒋᐊᓕᓐᓂᑦ ᓴᓇᔭᐅᓯᒪᔪᖅ ᐊᑦᓯᕕᒃ ᐊᖏᓂᖃᖅᑎᑕᐅᒐᔭᖅᑐᖅ ᐃᒋᑦᑎᕕᐅᔪᓐᓇᕐᓗᓂ 

ᐊᖏᓂᓕᓐᓄᑦ 2.4 ᒥᓕᐊᓐᓂᑦ ᒦᑕᐃᑦ ᑐᑭᒧᑦ ᓴᓂᒧᑦ ᓄᓇᒨᖓᓗᓂ ᓴᓂᖃᕐᕕᐅᔪᓐᓇᖅᑐᒥ 

ᐃᓗᐃᒃᑲᐅᑎᓂᑦ, ᐅᓕᑦᑕᐅᓯᒪᔪᓂᑦ ᓴᓂᕐᓂᒃ ᐊᒻᒪ ᓴᕕᕋᔭᐅᖏᑦᑐᓂᑦ ᓴᓂᕐᓂᒃ ᐊᒻᒪ ᐱᕕᑐᓂᖃᖅᑐᓂ 

ᐃᓂᖓ 22 ᕼᐊᒃᑎᐅᕐ1ᔅ ᐊᕙᑎᐊ, ᑭᓯᐊᓂ ᓴᓇᕕᐅᓂᐊᕐᓂᖓᓄᑦ ᐃᓚᖓᓄᑦ ᐱᓕᕆᐊᑦᓴᐅᑉ 



ᓯᕗᓪᓕᖅᐹᖓ ᑭᓯᐊᓂ ᐊᑦᓯᕕᑦᓴᐅᑉ (ᓯᕗᓪᓕᖅᐹᒥ ᓴᓇᔭᑦᓴᖅ ᐊᐅᓚᑦᑎᔾᔪᑎ ᐊᑦᓯᕕᒃ) ᓴᓇᔭᐅᒐᔭᖅᑐᖅ 

(ᓲᕐᓗ ᐃᓗᓕᓕᒃ 1 ᐊᒻᒪ ᐊᓯᖏᑦ ᐃᓗᓕᑦᓴᖏᑦ ᒪᓕᒍᑎᐅᒋᐊᓖᑦ ᐊᑐᖅᑕᐅᔭᕆᐊᓕᓐᓂᑦ ᓯᕗᓪᓕᕐᓄᑦ 

ᑕᓪᓕᒪᓄᑦ ᐊᐅᓚᑕᐅᔾᔪᑎᖏᓐᓄᑦ).  ᓴᓇᔭᐅᒋᐊᕋᔭᖅᑐᑦ ᐱᓕᕆᕝᕕᓕᐊᖑᔪᒪᔪᑦ 2020-ᒥ, ᐱᓕᕆᕝᕕᑦᑕᖓ 

ᐊᑐᓕᖅᑕᐅᒋᐊᕐᓗᑎᒃ 2022-ᒥ. 

ᐊᕙᑎᒥᑦ ᐊᐅᓚᑦᑎᔾᔪᑎᑦᓴᐃᑦ ᐱᓕᕆᔾᔪᑎᑦᓴᖏᑦ ᖃᐅᔨᓴᐅᑎᑦᓴᓄᑦ, ᖃᓄᐃᓕᖓᓕᕐᒪᖔᑕ ᖃᐅᔨᓴᐅᑎᑦᓴᓄᑦ 

ᐊᒻᒪ ᑎᑎᕋᖅᑕᐅᔪᑦᓴᖏᓐᓄᑦ ᐱᓕᕆᐊᑦᓴᐅᑉ ᐊᕙᑎᓕᕆᓂᒃᑯᑦ ᒪᓕᑦᑕᐅᒋᐊᖃᖅᐸᑦᑐᑦ ᐊᒻᒪ ᐱᓕᕆᔾᔪᑎᓂᑦ 

ᐊᐅᓚᑦᑎᔾᔪᑎᑦᓴᑦ ᐊᕙᑎᒧᑦ ᐅᓗᕆᐊᓇᑐᐃᓐᓇᕆᐊᓕᓐᓂᑦ ᓴᓇᔭᐅᓯᒪᔪᓂᑦ ᐱᒋᐊᖅᑎᑦᑎᔾᔪᑎᐅᒐᔭᕐᓗᑎᒃ 

ᐊᕙᑎᒥᑦ ᓴᐳᒻᒥᑦᓯᔾᔪᑎᑦᓴᓂᑦ ᐊᒻᒪ ᐱᓗᐊᔾᔭᐃᒃᑯᑎᑦᓴᓂᑦ ᓴᓇᔭᐅᓕᖅᐸᑕ, ᐊᐅᓚᑕᐅᓕᖅᐸᑕ ᐊᒻᒪ 

ᒪᑐᔭᐅᓕᖅᐸᑕ ᐱᓕᕆᔾᔪᑎᑦᓴᓂᑦ. 


